
IVd. 101, Tillaga

til þingsályktunar um að skipa sjerstaka nefnd, til ráðuneytis fyrir stjórnina og 
aðra, um hagtæring, samsetning og meðferð matvæla.

Frá bjargráðanefnd neðri deildar.

Alþingi ályktar að skora á stjórnina að skipa fimm manna nefnd, er í 
sjeu þrjár húsmæður eða hússtjórnarkenslukonur og tveir karlmenn, annar þeirra 



helst efnafræðingur. Skal sú nefnd vera til ráðuneytis um hagtæring, samsetning 
og meðferð matvæla, bæði fyrir landsstjórn og aðra, og sjá um fræðslu almenn- 
ings í þeim efnum með ritlingum og fyrirlestrum, og vera almenningi til leiðr 
beiningar. — Stjórnarráðið ákveður þóknun til nefndarmanna.

Á’s t æ ð u r. .

Nefndin fekk brjef um þetta efni frá nokkrum konum i Reykjavik, og 
eru í þvi brjefi taldar nægar ástæður. Er þvi bijefið sett hjer:

- Það er alkunnugt, að aldrei hafa framtíðarhorfurnar fyrir voru daglega lífi 
verið jafniskyggilegar og nú. Dag frá degi eykst samgönguleysið og þar af leið- 
andi dýrtíð og skortur á nauðsynjavörum, og daglega fækkar þeim skipum, sem 
vjer höfum ráð á, til að halda uppi einhverri lítilli verslun og viðskiftum við 
umheiminn, og daglega verðum vjer því meira og meira sviftir öllum möguleikum 
til þess að ná að oss bráðustu lifsnauðsynjum vorum.

Undir þessum vandræða kringumstæðum, sem ótvíræðilega virðast benda 
á yfirvofandi neyðartíma, finst oss konum auðsætt, að öll þjóðin verði að leggj- 
ast á eitt, til að ráða fram úr brýnustu vandræðunum. Og vjer þykjumst þess 
fullvissar, að hjer á landi verði menn að mörgu leyti að breyta allri sinni dag- 
legu heimilisfærslu, ef þjóðin á að komast fram úr næstu missirunum neyðarlítið.

Vjer konur höfum furðað oss mjög á því, að í öllum dýrtiðarráðstöfun- 
um Alþingis, landsstjórnar og bæjarstjórna, skuli konurnar ekkert kvaddar að 
þessum málum. Venjulega er þó leitað til sjerfræðinga, eða þeirra sem sjerstaka 
reynslu þykja hafa á þeim málum, sem liggja fyrir. Þannig er það í sveitum 
með heyásetning, að til þess eru valdir venjulega reyndir bændur og fjármenn. 
Vjer verðum nú einnig að ætla, að í öllum þeim málum, sem snerta daglegt líf 
og tilhögun heimilanna, muni húsmæðurnar vera meiri sjerfræðingar en nokkur 
þeirra karlmanna, sem i dýrtiðarnefndunum situr. Það er hvorki af metnaðar- 
girni nje öfund, að vjer erum óánægðar með, að konur eru ekki lika i þessum 
nefndum, nje álits húsmæðranna var leitað um nokkur af þessum málum — þótt 
vjer á hinn bóginn ættum sjálfsagðan rjett til þess — heldur erum vjer þess 
fullvissar, að i þessam málum geta húsmæður gert meira gagn en margir aðrir, 
og ef þjóðin, og þá einkum kaupstaðirnir, eiga i vetur að geta lifað, eftir þvi 
útliti, sem nú er að verða á öllum aðílutningum, þá verða allir að taka höndum 
saman með að breyta öllum sinum daglegu lifnaðarháttum eftir kringumstæðun- 
um. En það verður ekki gert nema i samráði við húsmæðurnar.

Að öðrum þjóðum þyki það líka mikilsvert, að stjórnirnar vinni saman 
með heimilunum, sýnir það, að þar eru konur með í nálega öllum dýrtíðarnefnd- 
um. í Noregi ijet stjórnin einnig halda almenna dýrtíðarfyrirlestra og í sambandi 
við þá stutt dýrtiðarnámsskeið um endilangan Noreg, til að sýna og kenna hús- 
mæðrunum, hvernig lifa mætti ódýrast á þeim efnum, sem til væru. Fyrir þessari 
fræðslu stóðu reyndar húsmæður og hússtjórnarkenslukonur.

í Danmörku hefir verið sett sjerstök hússtjórnarnefnd, skipuð færustu 
húsmæðrum og hússtjórnarkenslukonum, og nokkrum sjerfróðum karimönnum. 
Þessi neínd á að standa við hlið stjórnarinnar sem nokkurs konar ráðunautur 



hennar og jafnframt heimilanna. Hún auglýsir ýmsar leiðbeiningar og gefur út 
prentaðar ráðleggingar, lætur halda fyrirlestra og stutt sýningar (demonstration) 
matreiðslunámsskeið i sambandi við sparnað og dýrtíðina. Einnig gefur hún 
upplýsingar um, hvað menn geti notað i staðinn fyrir ófáanlegar vörur, hvernig 
spara megi eldsneyti, Ijós o. s. frv.

Oss finst nú, að hjer hjá oss væri mjög nauðsynlegt að fá einhverskonar 
leiðbeinandi ráðunauta, bæði fyrir landsstjórnina og álþýðu manna, sem væri 
heimilunum og húsmæðrunum lika til aðstoðar i þessum erfiðu kringumstæðum, 
og vjer trúum því, að þá yrði meira samræmi og samhygð milli ráðstafana þeirra, 
sem gefnar eru út, og þess, hvernig þeim yrði tekið, en nú er.

Vjer viljum því virðingarfylst leyfa oss að leggja til við hina háttvirtu 
Bjargráðanefnd Alþingis, að hún hlutist til um

að sett verði sjerstök nefnd, skipuð bæði færum húsmæðrum eða hús- 
stjórnarkenslukonum og karlmönnum, sem bæði landsstjórnin og 
hinar dýrtiðarnefndirnar geti snúið sjer til, þegar um einhver þau mál 
er að ræða, sem nánast snerta heimilin.

Þessi nefnd sje einskonar milliliður milli stjórnarinnar og alþýðunnar; hún láti 
halda fyrirlestra og í sambandi við þá stutt dýrtiðarnámsskeið, að minsta kosti 
i flestum kaupstöðum landsins, gefi húsmæðrum ráð með, hvernig haganlegast 
væri að breyta heimilisfærslunni o. s. frv. Þessi fræðsla gæti orðið nokkuð á 
likan hátt og námsskeið Búnaðarfjelagsins, að eins breytt eftir kröfum nútimans 
og þeirra vandræða, sem nú eru fyrir hendi. ’

Vjer vitum, að til eru færar hússtjórnarkenslukonur, sem mjög heppilegt 
væri að fá til þessara starfa, og erum fúsar á að benda á þær, ef þess kynni að 
verða óskað siðar.

Reykjavík, 18. júlí 1917.

Virðingarfylst.

í stjórn Kvenrjettindafjelags íslands.

Briet Bjarnhjeðinsdóttir. Guðrún Bjarnadóttir.

Guðfinna Gisladóttir. Kristin Guðmundsdóttir.

Helga Torfason. Sigriður Jakobsdóttir.
Til

Bjargráðanefndar Alþingis.


